
   Чăваш çĕршывĕнче уявлă сас:

«Тĕнче уçлăхĕнче ентешĕмĕр!» 

Ăçта кунта пуш кăмăлпа тăрас? 

Ак ăçталла эпир çĕклентĕмĕр! 

Нумай çулсем-çке иртрĕç унтанпа 

мăнаçлă Атăл хумĕсем пек шавлăн. 

Анчах çав кун халь пурăнать манпах, 

чи чаплă кĕвĕ евĕр янăравлăн. 

Вăл илтĕнсе килет те аякран, 

хам ăрăва пăхатăп юратуллăн. 

Калаçрĕ Николаев уçлăхран, 

ик йĕркепе çӳрерĕм эп татуллăн:

«Тĕнче уçлăхĕнче чăваш сасси — 

Çак мар-и Çеçпĕл кĕтнĕ Пуласси?»

  